
	• ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᓵᑦᑎᓯᒪᖃᑦᑕᖅᐳᑦ ᐃᒡᓗᒃᓴᖃᓐᖏᑦᑐᑦ ᐊᒃᓱᕈᓐᓇᖅᑐᒦᑦᑐᑦ ᑐᐊᕕᕐᓇᖅᑐᒃᑯᑦ ᒐᕙᒪᑐᖃᒃᑯᑦ 
ᐱᓕᕆᔭᕆᐊᖃᒻᒪᕆᓕᖅᑐᑦ. ᐅᑯᐊ ᓄᖃᕈᓐᓇᓐᖏᑦᑐᑦ ᐃᒡᓗᑭᒃᓴᖅᑐᑦ, ᑐᐊᕕᕐᓇᖅᑐᓕᕆᕕᖃᓐᖏᑦᑐᑦ ᐊᒻᒪᓗ ᕿᒫᕕᖃᓐᖏᑦᑐᑦ, ᐊᒻᒪᓗ ᐊᒥᓱᓄᑦ 
ᐊᕐᕌᒍᓄᑦ ᑮᓇᐅᔭᓕᖅᑎᑕᐅᓯᒪᕙᔮᓐᖏᑦᑐᑦ ᓇᑉᐸᖅᓯᒪᔪᑦ ᐊᑦᑕᕐᓇᖅᑐᓃᓕᖅᑐᑦ ᐅᑯᐊᓗ ᐊᒃᑐᐃᔪᑦ ᐊᑦᑕᕐᓇᖅᑐᒦᑎᑦᑎᔪᑦ, ᐋᓐᓂᐊᓇᖅᑐᖃᖅᑎᑦᑎᔪᑦ, 
ᐊᒻᒪᓗ ᐱᒃᑯᒋᔭᖏᓐᓂᒃ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᐊᒻᒪᓗ ᐃᓚᖏᑦ ᑕᒪᐃᓐᓂ ᐃᓄᐃᑦ ᓄᓇᖓᑦ ᐊᒻᒪᓗ ᓄᓇᓕᖅᐸᐅᔭᕐᓂ.

	• ᐅᓇ ᐃᖅᐸᖅᓯᒪᓂᕆᓐᖏᑕᖓ ᖃᐅᔨᒪᓂᖅ - ᖃᑭᔾᔪᑕᐅᓇᓱᒃᓯᒪᓐᖏᓂᖓᓄᑦ ᐊᒻᒪᓗ ᐊᑐᐊᒐᕐᒥᒃ ᐊᑐᖅᓯᓯᒪᓐᖏᓂᖓᓄᑦ. ᐃᒡᓗᒃᓴᖃᓐᖏᓂᖅ 
ᐊᕙᑖᓂᑦ ᐃᓄᐃᑦ ᐊᕐᓇᐃᑦ ᐊᒻᒪᓗ ᐃᓚᖏᑦ ᑕᐃᒪᓐᓇᐅᔪᑦ ᖃᑭᔾᔪᑎᓕᐅᕈᑕᐅᓯᒪᓐᖏᓂᖏᓐᓄᑦ ᐊᒻᒪᓗ ᐊᕕᒃᑐᖅᓯᒪᓗᐊᖅᑐᖅ ᐊᑐᐊᒐᐃᑦ ᐱᒋᐊᕈᑕᐅᔪᑦ. 
ᐅᑯᐊ ᑲᓇᑕᐅᑉ ᒐᕙᒪᒃᑯᖏᑦ ᑕᒪᕐᒥᒃ ᓄᓇᒥᒃᑎᒍᑦ ᑐᑭᒧᐊᒃᑎᑦᑎᔪᓐᓇᖅᑐᑦ ᐊᒻᒪᓗ ᒪᓕᒐᖅᑎᒍᑦ ᐱᔭᒃᓴᖃᖅᑐᑦ ᐱᖁᔭᕐᔪᐊᕐᒧᑦ, ᑖᒃᑯᐊᓗ ᐊᑐᖅᑕᐅᔪᑦ 
ᐊᖏᖅᓯᒪᔭᑎᒃ ᐊᑖᒍᑦ ᑲᓇᑕᒥ ᐃᒡᓗᓴᖃᕐᑎᑦᑎᓂᕐᒧᑦ ᐋᕿᒃᓯᒪᔾᔪᑎᒃᓴᖅ,1 ᐅᓇ ᐃᓄᐃᓪᓗ ᑲᓇᑕᒥ ᒐᕙᒪᓪᓗ ᐱᓕᕆᖃᑎᒌᖕᓂᖏᓐᓄᑦ ᑲᑎᒪᔨᕋᓛᖅ,2 
ᐊᒻᒪᓗ ᑲᓇᑕᒥ ᐱᓕᕆᐊᒃᓴᓄᑦ ᐸᕐᓇᐅᑎ ᐃᓱᓕᑦᑎᓪᓗᒍ ᐊᖑᑎᐅᓂᖏᓐᓄᑦ ᐊᕐᓇᐅᑎᖏᓐᓄᑦ-ᐱᓯᒪᔪᑦ ᐋᓐᓂᖅᓯᕆᕙᖕᓂᖅ.3

	• ᐃᓄᖕᓂᑦ-ᐊᐅᓚᑕᐅᔪᑦ ᖃᐅᔨᓴᕈᑎᑦ ᑎᒃᑯᐊᖅᓯᓯᒪᕗᑦ ᖃᓄᖅ ᐱᔭᕆᐊᖃᖅᑕᓂᒃ, ᑭᓯᐊᓂ ᒐᕙᒪᑐᖃᒃᑯᑦ ᑮᓇᐅᔭᒃᓴᖏᑦ ᒪᓕᒃᑕᐅᔭᕆᐊᖃᖅᖢᑎᒃ. 
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᑲᓇᑕᒥ ᐃᒡᓗᒃᓴᖃᕐᑎᑦᑎᓂᕐᒧᑦ ᐊᒻᒪᓗ ᕿᒫᕕᖕᓄᑦ ᖃᐅᔨᓴᖅᑕᐅᔪᑦ ᐊᒻᒪᓗ ᑭᒡᒐᖅᑐᐃᓂᕐᒧᑦ ᐃᖏᕐᕋᓯᑎᑕᐅᓯᒪᔪᑦ, 
ᑐᓐᖓᔪᑦ ᐃᓄᖕᓂᑦ ᖃᐅᔨᓴᕈᑎᑖᕐᓂᒃ ᓄᓇᖁᑎᒥᖕᓂᑦ ᐊᒻᒪᓗ ᒪᓕᑦᑎᐊᕐᓗᑎᒃ ᑲᓇᑕᒥ ᐃᓄᖕᓄᑦ ᐋᕿᒃᓯᒪᔾᔪᑎᒃᓴᑦ ᖃᐅᔨᓴᕈᑎᓄᑦ,4 ᓇᓗᓇᐃᖅᓯᓯᒪᔪᑦ 
ᑐᐊᕕᕐᓇᕐᓂᖓᓂᒃ ᒐᕙᒪᑐᖃᒃᑯᑦ ᐱᓕᕆᐊᒃᓴᖏᑦ ᑭᓐᖒᒪᓇᖅᑐᑦ ᒪᓕᑐᐊᕐᓗᒋᑦ ᑮᓇᐅᔭᒃᓴᓂᑦ ᐃᖅᐸᖅᓯᒪᔪᑦ, ᓇᓕᖃᕇᓕᑦᑎᐊᕐᓗᒋᑦ ᐱᔨᑦᑎᕋᐅᑎᑦ 
ᑐᓂᓯᓯᒪᔪᑦ, ᐊᒻᒪᓗ ᐊᑐᓕᖅᑎᑦᑎᓗᑎᒃ ᐊᔾᔨᒋᔭᐅᓐᖏᒻᒪᑕ-ᐱᓯᒪᔪᑦ, ᐃᓄᖕᓂᑦ-ᐊᐅᓚᑕᐅᔪᑦ ᐃᒡᓗᒃᓴᖃᕐᑎᑦᑎᓂᖅ. 

	• ᑐᕌᖅᑕᑦ, ᐊᑯᓂᐅᔪᒃᑯᑦ ᒐᕙᒪᑐᖃᒃᑯᑦ ᖃᑭᔾᔪᑎᒃᓴᓕᐅᕐᓗᑎᒃ ᐱᕚᓪᓕᖅᑎᑦᑎᓂᐊᖅᑐᓂᒃ ᐊᑦᑕᕐᓇᖅᑐᖃᖁᓇᒍ, ᒪᓕᑦᑎᐊᕐᓗᑎᒃ, ᐊᒻᒪᓗ 
ᓇᖕᒥᓂᖅ-ᑐᑭᒧᐊᒃᑎᑦᑎᓗᑎᒃ. ᒪᑐᓯᓗᑎᒃ ᐃᒡᓗᒃᓴᖃᖅᑎᑦᑎᓂᕐᒧᑦ ᓇᑉᐸᕆᐊᖃᖅᑐᓄᑦ ᐃᖅᐸᖅᓯᒪᔪᑦ ᐃᓄᖕᓄ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ 
ᓯᐱᓯᒪᔪᑦ ᐃᓄᐃᑦ ᐊᒻᒪᓗ ᐃᓚᖏᓐᓄᑦ ᓄᖃᑲᐅᑎᒋᔮᓐᖏᑦᑐᓂᒃ, ᐊᔾᔨᒋᔭᐅᓐᖏᓂᖏᓐᓄᑦ-ᐃᓂᖃᖅᑎᓪᓗᒋᑦ ᒐᕙᒪᑐᖃᒃᑯᑦ ᖃᑭᔾᔪᑎᓕᐅᕐᓗᑎᒃ 
ᐃᒡᓗᒃᓴᖃᕐᑎᑦᑎᓂᕐᒧᑦ, ᕿᓚᒻᒥᐅᓐᖏᑦᑐᒃᑯᑦ ᐱᓕᕆᐊᒃᓴᓄᑦ ᑮᓇᐅᔭᒃᓴᓂᒃ.

ᐊᑦᑕᕐᓇᖅᑐᒦᓐᓂᖅ
ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᓯᐱᓯᒪᔪᑦ ᐃᓄᐃᑦ, ᐊᒻᒪᓗ ᐃᓚᖏᑦ 
ᓵᑦᑎᓯᒪᖃᑦᑕᖅᑐᑦ ᐱᔭᕐᓂᓐᖏᑦᑐᖅ ᐃᒡᓗᒃᓴᖃᕋᓂ ᑕᒪᐃᓐᓂ ᐃᓄᐃᑦ 
ᓄᓇᖓᓂ ᐊᒻᒪᓗ ᓄᓇᓕᖅᐸᐅᔭᕐᓂ.

ᑲᑉᐱᐊᓱᒃᑎᑦᑎᓲᖏᓐᓇᐃᑦ, ᐊᑭᑐᔫᑕᐅᓗᐊᖅᑐᑦ, ᐊᒻᒪᓗ 
ᐱᐅᓯᑐᖃᕐᒧᑦ ᐊᑑᑎᖃᓐᖏᑦᑐᑦ ᐃᒡᓗᒃᓴᑦ ᐅᓇ ᑕᐃᒪᓐᓇᐃᑦᑐᑐᖄᓗᒃ 
ᓄᓇᓕᖑᕆᐊᖃᓚᐅᖅᓯᒪᑎᓪᓗᒋᑦ ᑕᐃᒪᖓᓂᑦ - ᑕᐃᒪᓐᓇ ᑲᔪᓯᔪᖅ 
ᐊᒃᓱᕈᖅᑎᑦᑎᔪᖅ ᐃᓅᓯᕐᓂᒃ ᐊᒻᒪᓗ ᑮᓇᐅᔭᖃᕆᐊᖃᕐᓂᕐᒥᒃ ᐃᓄᐃᑦ 
ᓄᓇᖏᓐᓂ, ᐊᖏᒡᓕᓯᒪᓗᐊᓕᖅᑐᖅ ᐃᓚᐃᓐᓈᖅᓯᖃᑦᑕᕐᓂᖓᑦ ᐊᒻᒪᓗ 
ᐊᖏᓂᖅᐹᒥᒃ ᐊᒃᑐᖅᑕᐅᔪᑦ ᐃᓄᐃᑦ ᐊᕐᓇᐃᑦ.  ᐃᓄᒋᐊᖏᓐᓇᐅᔭᖅᑐᑦ 
ᐃᒡᓗᑭᒃᓴᖅᖢᑎᒃ ᐋᓐᓂᖅᓯᓂᑐᐃᓐᓇᐅᓐᖏᑦᑐᖅ ᑎᒥᒧᑦ ᑭᓯᐊᓂᑦᑕᐅᖅ 
ᐃᓱᒪᒧᑦ ᑭᓯᐊᓂᑦᑕᐅᖅ ᐊᑦᑕᕐᓇᖅᑐᒦᑦᑐᑦ ᐋᓐᓂᖅᓯᖅᑕᐅᖃᑦᑕᕋᒥᒃ, 
ᑕᐃᒪᐃᓕᖓᑐᐃᓐᓇᖅᑐᑦ ᐊᑦᑕᕐᓇᖅᑐᖃᓐᖏᑦᑐᓂᒃ ᐱᑕᖃᓐᖏᒻᒪᑦ. 

ᓈᓴᖅᓯᒪᔪᑎᒍᑦ
•	 52.9% ᐃᓄᐃᑦ ᑕᒪᐃᓐᓂ ᐃᓄᐃᑦ ᓄᓇᖓ ᐃᒡᓗᖃᖅᑐᑦ 
ᐃᓄᒋᐊᓗᐊᖅᖢᑎᒃ ᐃᒡᓗᒥ.5

•	 32.7% ᐃᓄᐃᑦ ᐊᖏᕐᕋᖃᖅᑎᑕᐅᔪᑦ ᐊᖏᔪᒻᒪᕆᐋᓗᖕᓂᒃ 
ᑕᒪᐃᓐᓂᒃ ᓴᓇᔭᕆᐊᓕᖕᓂ.6

•	 ᐃᓄᐃᑦ ᐊᕐᓇᐃᑦ 6-ᖏᓪᓗᐊᕐᓗᑎᒃ ᓄᓇᖅᑲᖅᑳᖅᓯᒪᔫᔪᓂᑦ 
ᐃᒡᓗᖃᖅᑐᑦ ᐃᒡᓗᒃᓴᐅᓐᖏᑦᑐᓂ.7

•	 ~59% ᐃᓄᐃᑦ ᓄᓇᖏᑦ ᐱᑕᖃᓐᖏᑦᑐᑦ ᑐᐊᕕᕐᓇᖅᑐᒦᓪᖢᑎᒃ 
ᕿᒫᕕᒃᓴᓂᒃ, ᕿᒪᐃᓇᓱᓲᑦ ᐋᓐᓂᖅᓯᖅᑕᐅᕕᒋᔭᒥᖕᓂᒃ ᑭᓯᐊᓂ 
ᐃᒫᕕᒃᓴᖅᑕᖃᓐᖏᑦᑐᖅ.8

•	 ᑕᐃᒪᓗ 21% ᐱᐅᓯᕚᓪᓕᖅᓯᒪᔪᑦ ᓄᓇᓕᖕᓂ 
ᖃᓄᐃᖏᑦᑎᐊᕋᓱᐊᕐᓂᕐᒧᑦ ᑎᑭᐅᒪᓂᖏᑦ ᑕᐃᒪᓗ ᐃᓄᐃᑦ 
ᓯᕗᓕᐅᖅᑎᖏᑦ ᐃᒡᓗᒃᓴᖃᕐᑎᑦᑎᓂᖅᓴᐅᓕᕐᒪᑕ ᐊᕙᑖᓂᑦ 
1981 ᐊᒻᒪᓗ 2021, ᑕᑯᑎᑦᑎᔪᖅ ᐃᓄᖕᓂᑦ-ᐊᐅᓚᑕᐅᔪᑦ 
ᐋᕿᒃᓯᔾᔪᑎᒃᓴᑦ ᐊᑐᕐᓂᖃᖅᑐᑦ.9

ᒐᕙᒪᑐᖃᒃᑯᓕᕆᔪᑦ ᐊᒻᒪᓗ ᐊᖏᖅᓯᒪᔭᖏᑦ
ᑲᓇᑕᐅᑉ ᒐᕙᒪᒃᑯᖏᑦ ᐊᖏᖅᓯᒪᕗᑦ ᓱᓕᓂᕋᐅᑎᑦ ᐊᑐᕈᒪᓪᓗᒋᑦ ᑕᐃᒫᒃ 
ᐊᔾᔨᒋᔭᐅᓐᖏᑦᑐᓂᒃ ᐱᒋᐊᕈᑎᖃᕆᐊᖃᓲᑦ, ᐊᑦᑎᒃᓯᑎᑦᑎᔾᔪᑎᒃᓴᓂᒃ 
ᓴᕿᑦᑎᓗᑎᒃ ᐊᖑᑎᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᑦᑎᐊᓐᖏᔾᔪᑕᐅᔪᓄᑦ, 
ᐅᓄᖅᓯᒋᐊᕐᓗᒋᑦ ᐊᑭᑐᒋᔭᐅᓐᖏᑦᑐᑦ ᐃᒡᓗᒃᓴᑦ ᐊᑖᒍᑦ ᑲᓇᑕ 
ᐃᒡᓗᓕᕆᓂᕐᒧᑦ ᐋᕿᒃᓯᒪᔾᔪᑎᒃᓴᑦ,10 ᐊᒻᒪᓗ ᐃᑲᔪᕐᓗᒋᑦ ᐃᒻᒥᒃᑯᑦ-
ᒐᕙᒪᖃᕈᓐᓇᖅᑐᑦ ᐊᒻᒪᓗ ᖃᐅᔨᓴᕈᑎᑖᖑᓯᒪᔪᓂᒃ ᐱᖁᑎᖃᖅᑐᑦ. 

ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐊᖏᖅᓯᒪᔭᑎᒃ, ᐃᓄᐃᑦ ᐊᕐᓇᐃᑦ ᑲᔪᓯᔪᒥᒃ 
ᐊᑐᖅᓯᓯᒪᔪᑦ ᐊᒥᓱᒻᒪᕆᐋᓗᐃᑦ ᐃᒡᓗᒃᓴᖃᖃᑦᑕᓐᖏᑦᑐᑦ.

ᒐᕙᒪᑐᖃᒃᑯᑦ ᐊᑐᐊᒐᖏᑦ ᐃᖅᐸᖅᓯᓯᒪᔪᓕᑦ ᐅᑯᑎᒍᓪᓗ:

•	 ᐱᑎᖃᕈᓐᓃᓲᖅ, ᑕᓪᓕᒪᓄᑦ - ᐊᕐᕌᒍᓄᑦ ᑮᓇᐅᔭᒃᓴᐃᑦ ᐃᓄᐃᑦ ᐊᕐᓇᐃᑦ 
ᕿᒫᕕᖏᓐᓄᑦ ᐊᐅᓚᑦᓯᔨᓄᑦ.

•	 ᐃᑲᔪᓐᖏᓗᐊᖅᑐᑦ ᑕᒪᐃᓐᓂᒃ ᐱᑕᖃᖅᑎᑏᓐᓇᕐᓗᑎᒃ ᐃᒡᓗᒃᓴᓂᒃ 
ᑲᔪᓯᑎᓪᓗᒋᑦ - ᐊᑦᑕᕐᓇᖅᑐᒦᑎᓪᓗᒋᑦ ᑎᑭᓪᓗᒍ ᐃᓘᑖᕐᓂᖏᓐᓄᑦ. 

•	 ᐱᑕᖃᓐᖏᓗᐊᖅᑐᖅ ᐃᓄᐃᑦ ᐊᕐᓇᓄᑦ-ᐱᓯᒪᔪᓂᒃ ᐊᑐᐊᒐᕐᓂᒃ 
ᐱᕙᓪᓕᐊᑎᑦᑎᕕᐅᔪᓐᓇᖅᑐᓂᒃ.

•	 ᐃᒡᓗᒃᓴᖃᕐᑎᑦᑎᓂᕐᒧᑦ ᐱᓕᕆᑎᑦᑎᔾᔪᑕᐅᔪᑦ ᒪᓕᓐᖏᓗᐊᕐᒪᑕ 
ᐃᓚᓕᐅᑎᔭᐅᓯᒪᔪᓄᑦ ᐃᑲᔫᑎᓄᑦ (ᐃᓱᒪᒧᑦ ᐋᓐᓂᐊᕈᑎᓕᖕᓄᑦ 
ᐱᔨᑦᑎᕋᐅᑎᑦ, ᑮᓇᐅᔭᓕᐅᓐᖏᓗᐊᖅᑐᑦ, ᐸᐃᕆᕕᑦ, ᐊᒻᒪᓗ 
ᐋᓐᓂᖅᓯᕆᖃᑦᑕᕐᓂᖅ ᓄᖃᖅᑎᓯᒪᓇᓱᖕᓂᖓ).

ᐱᕚᓪᓕᖅᑎᑦᑎᓂᖅ ᒐᕙᒪᑐᖃᒃᑯᑦ ᐱᓕᕆᐊᒃᓴᖏᓐᓂᒃ ᐃᓄᖕᓂᑦ-ᐊᐅᓚᑕᐅᔪᓂᒃ 
ᐃᒡᓗᖃᕐᑎᑦᑎᓂᕐᒧᑦ ᐊᒻᒪᓗ ᕿᒫᕕᒃᓴᓂᒃ ᐋᕿᒍᑎᓂᐊᖅᑐᑦ ᐃᓄᖕᓄᑦ ᐊᕐᓇᓄᑦ, 
ᓂᕕᐊᖅᓵᓄᑦ, ᐊᒻᒪᓗ ᓯᐱᓯᒪᔪᓄᑦ ᐃᓄᖕᓄᑦ, ᐊᒻᒪᓗ ᐃᓚᖏᓐᓄᑦ

ᑕᑯᔭᐅᓯᒪᔪᑎᒍᑦ: “ᐃᒡᓗᖃᕐᓂᕐᒧᑦ 
ᐱᔪᓐᓇᐅᑎᖃᖅᑐᒍᑦ ᐃᓄᐃᑦ ᓄᓇᖓᓂ”
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᓯᕗᓕᐅᖅᑎᐅᕗᑦ ᑲᓇᑕᒥ 
ᐃᒡᓗᒃᓴᖃᕐᑎᑦᑎᓂᕐᒧᑦ ᐊᒻᒪᓗ ᕿᒫᕕᖕᓄᑦ ᖃᐅᔨᓴᕈᑎᓂᒃ ᐊᒻᒪᓗ 
ᐅᖃᐅᔾᔨᔨᐅᓪᓗᑎᒃ ᐃᖏᕐᕋᓯᑎᑕᐅᓯᒪᔪᓂᒃ. ᐅᑯᐊ ᑐᓐᖓᕕᖃᖅᑐᑦ ᐃᓄᐃᑦ 
ᖃᐅᔨᓴᕈᑎᓂᑦ ᓄᐊᑕᐅᓯᒪᔪᓂᒃ ᐊᑐᖅᓯᓪᓗᑎᒃ ᐊᒻᒪᓗ ᒪᓕᑦᑎᐊᖅᑎᓪᓗᒋᑦ 
ᑲᓇᑕᒥ ᐃᓄᖕᓄᑦ ᐋᕿᒃᓯᒪᔾᔪᑎᒃᓴᓄᑦ ᖃᐅᔨᓴᕈᑎᑦ.11 ᐅᓇ 
ᐃᖏᕐᕋᓯᑎᑕᐅᓯᒪᔪᖅ ᐊᑑᑎᖃᕐᓂᖓᓄᑦ ᐊᖏᖅᑕᐅᓚᐅᖅᑐᖅ ᑕᒪᐃᓐᓄᑦ 
ᑎᓴᒪᓄᑦ ᐊᕕᒃᑐᖅᓯᒪᔪᓄᑦ ᐃᓄᐃᑦ ᓄᓇᖓᓂ ᐊᒻᒪᓗ ᐃᑲᔪᖅᑎᒌᒡᖢᑎᒃ 
ᐊᖏᕈᑎᓂᒃ ᑎᒍᒥᐊᖅᑐᑦ ᐊᐅᓚᑦᓯᔨᑦ. ᖃᐅᔨᓴᖅᑕᐅᓂᖓᑕ ᐃᓚᖏᑦ ᐅᑯᐊ:

•	 ᓇᑉᐸᖅᓯᒪᓂᖓ ᐊᒻᒪᓗ ᐱᓕᕆᔾᔪᓯᖏᑦ ᕿᒥᕐᕈᐊᖅᑕᐅᓗᑎᒃ 
ᐃᒡᓗᒃᓴᓄᑦ ᐃᓚᐃᓈᖅᑕᐅᖕᒪᖔᑕ ᐃᓄᐃᑦ ᐊᕐᓇᐃᑦ ᐊᒻᒪᓗ ᐃᓚᖏᑦ.

•	 ᐊᕙᑖᓂᑦ ᖃᓅᑎᒋᑦᑕᕐᒪᖔᑕ ᑲᔾᔨᐊᓂ ᓯᓚᕐᔪᐊᕐᓂ ᐊᑐᖅᑕᐅᓯᒪᔪᓂᒃ 
ᐃᓕᑕᐅᓇᓱᒃᓯᒪᔪᑦ ᓄᓇᖅᑲᖅᑳᖅᓯᒪᔪᓂᑦ ᐊᐅᓚᑕᐅᔪ 
ᐃᒡᓗᒃᓴᖃᖅᑎᑦᑎᓂᖅ. 

•	 ᐃᒡᓗᒃᓴᖃᕐᑎᑦᑏᓐᓇᕐᓂᖅ ᐃᓕᑕᐅᓇᓱᒃᓗᓂ ᖃᐅᔨᓇᓱᒃᓗᑎᒃ 
ᑕᐃᒪᓐᓇ ᐊᑐᖅᓯᓯᒪᔪᓂᒃ ᐅᓗᕆᐊᓇᖅᑐᒦᖃᑦᑕᖅᓯᒪᔪᑦ ᐅᑕᕿᓪᓗᑎᒃ 
ᐃᒡᓗᖃᖅᑎᑕᐅᓪᓗᑎᒃ ᐊᒻᒪᓗ ᐃᒡᓗᑖᖅᑎᑕᐅᓪᓗᑎᒃ.

ᓴᕿᑉᐸᓪᓕᐊᔪᑦ ᑕᑯᑎᑦᑎᔪᓂᑦ ᓇᓗᓇᐃᑦᑎᐊᖅᓯᒪᓕᖅᑐᖅ 
ᐃᒡᓗᒃᓴᖃᓐᖏᑦᑐᑦ ᑖᓐᓇᑑᓐᖏᑦᑐᖅ ᓇᑉᐸᕆᐊᖃᖅᑐᓄᑦ ᐱᔾᔪᑎ; ᐅᓇ 
ᐱᓕᕆᔾᔪᓯᖓᑦ ᐱᔾᔪᑕᐅᔪᖅ ᐃᓚᓕᐅᑎᓯᒪᔪᖅ ᒐᕙᒪᑐᖃᒃᑯᑦ ᐊᑐᐊᒐᖏᓐᓂ 
ᐋᕿᒋᐊᖅᓯᒪᔪᓂ. ᐅᑯᐊ ᓇᓂᔭᐅᔪᑦ ᐋᕿᒍᑎᓂᐊᖅᑐᑦ ᐸᐅᒃᑑᑎᒃᑯᑦ 
ᑕᓪᓕᒪᓄᑦ-ᐊᕐᕌᒍᓄᑦ ᑭᒡᒐᖅᑐᐃᓂᖓᑦ ᑕᒪᑐᒧᖓ ᐋᕿᒃᓯᒪᔾᔪᑎᒃᓴᒥᖕᓄᑦ.

11	 Inuit Tapiriit Kanatami. (2018). National Inuit Strategy on Research. https://www.itk.ca/wp-content/uploads/2018/04/ITK_NISR-Report_
English_low_res.pdf

12	 United Nations. (2007). United Nations Declaration on the Rights of Indigenous Peoples, Article 21(1). United Nations General Assembly 
Resolution 61/295. Retrieved from https://www.un.org/development/desa/indigenouspeoples/wp-content/uploads/sites/19/2018/11/
UNDRIP_E_web.pdf

ᐊᑐᓕᖅᑎᑕᐅᓂᖓ ᔪᓇᐃᑎᑦ ᓇᐃᓴᓐᔅ ᓱᓕᓂᕋᐅᑎᖓ 
ᐱᔪᓐᓇᐅᑎᖃᕐᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ ᐃᒡᓗᓴᖃᖅᑎᑕᐅᓗᑎᒃ 
ᐊᒻᒪᓗ ᓇᑉᐸᕆᐊᖃᖅᑐᓂᒃ. 
ᑕᐃᒪᓗ ᐊᑐᓕᐅᖅᓯᒪᖃᑕᐅᑎᓪᓗᑕ ᑕᒪᑐᒧᖓ ᔪᓇᐃᑎᑦ ᓇᐃᓴᓐᔅ 
ᓱᓕᓂᕋᐅᑎᖓ ᐱᔪᓐᓇᐅᑎᖃᕐᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ, 
ᑲᓇᑕ ᐊᑐᖅᓯᒋᐊᖃᖅᑐᖅ ᐃᓚᓕᐅᑎᓗᒋᑦ ᒪᓕᒋᐊᖃᖅᑐᓄᑦ ᑕᒪᕐᒥᒃ 
ᒐᕙᒪᑐᖃᒃᑯᑦ ᒪᓕᒐᖏᓐᓂ. ᐃᓚᖓ 21 ᐊᖏᖅᓯᓯᒪᔪᖅ ᐱᔪᓐᓇᐅᑎᖃᕐᒪᑕ 
ᓄᓇᖅᑲᖅᑳᖅᓯᒪᔪᑦ ᐱᐅᓯᕚᓪᓕᕐᓗᑎᒃ ᒪᑭᒪᔾᔪᑎᒃᓴᑎᒃ ᐊᒻᒪᓗ ᐃᓅᓯᖏᓐᓄᑦ 
ᐋᕿᑦᑎᐊᕈᑎᔪᓐᓇᖅᑐᓄᑦ, ᐃᓚᒋᔭᐅᔪᑦ ᐃᒡᓗᓕᕆᓂᖅ, ᐱᓗᐊᖅᑐᒥᒃᓗ 
ᐊᐅᓪᓗᑎᓪᓗᒋᑦ ᐱᔪᓐᓇᕐᓂᖃᕐᒪᑕ ᐊᒻᒪᓗ ᐊᔾᔨᒋᔭᐅᓐᖏᑦᑐᓂᒃ 
ᑭᓐᖒᒪᒋᔭᖃᕐᒪᑕ ᐱᔪᒪᖕᒪᑕ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓵᑦ, 
ᐊᒻᒪᓗ ᓄᑕᖃᑦ.12 ᐊᑦᑕᕐᓇᑦᑯᒦᑕᐃᓕᑎᑦᑎᓂᖅ ᐱᔪᓐᓇᐅᑎᒋᕙᑦ, ᐊᒻᒪᓗ 
ᑲᓇᑕ ᑕᒪᑐᒥᖓ ᐊᑐᖅᓯᒋᐊᖃᖅᑐᖅ.

ᐱᕚᓪᓕᖅᑎᑦᑎᓂᖅ ᒐᕙᒪᑐᖃᒃᑯᑦ ᐱᓕᕆᐊᒃᓴᖏᓐᓂᒃ ᐃᓄᖕᓂᑦ-ᐊᐅᓚᑕᐅᔪᓂᒃ 
ᐃᒡᓗᖃᕐᑎᑦᑎᓂᕐᒧᑦ ᐊᒻᒪᓗ ᕿᒫᕕᒃᓴᓂᒃ ᐋᕿᒍᑎᓂᐊᖅᑐᑦ ᐃᓄᖕᓄᑦ ᐊᕐᓇᓄᑦ, 
ᓂᕕᐊᖅᓵᓄᑦ, ᐊᒻᒪᓗ ᓯᐱᓯᒪᔪᓄᑦ ᐃᓄᖕᓄᑦ, ᐊᒻᒪᓗ ᐃᓚᖏᓐᓄᑦ

ᐊᑐᐊᒐᖑᖁᔭᐅᔪᑦ:

	• ᓴᕿᑦᑎᓗᑎᒃ ᑖᒃᑯᓄᖓᑐᐊᖑᔪᑦ ᐃᓄᖕᓄᑦ ᐊᕐᓇᓄᑦ ᐃᒡᓗᒃᓴᖏᓐᓄᑦ ᐊᒻᒪᓗ ᕿᒫᕕᖕᓄᑦ ᑮᓇᐅᒃᓴᖅ. ᐅᑯᐊ ᑲᓇᑕᐅᑉ ᒐᕙᒪᒃᑯᖏᑦ 
ᓴᕿᑦᑎᓯᒪᔪᑦ ᐊᔾᔨᒋᔭᐅᓐᖏᑦᑐᓄᑦ-ᐱᓯᒪᔪᓕᑦ, ᒐᕙᒪᑐᖃᒃᑯᑦ ᐊᐅᓚᑕᖏᑦ ᑮᓇᐅᔭᒃᓴᑦ ᐊᑐᖅᑕᐅᓂᐊᖅᑐᑦ ᑖᒃᑯᓄᖓᑐᐊᖅ ᐃᓄᐃᑦ 
ᐊᕐᓇᐃᑦ ᐃᒡᓗᒃᓴᖏᓐᓄᑦ ᐊᒻᒪᓗ ᕿᒫᕕᖕᓄᑦ ᐃᖏᕐᕋᓯᑎᑕᐅᓯᒪᓗᑎᒃ, ᓴᕿᑦᑎᖃᑎᒋᓗᒋᑦ ᐃᓄᐃᑦ ᐊᕐᓇᐃᑦ ᐊᐅᓚᑦᓯᔨᖏᑦ.

	• ᑮᓇᐅᔭᒃᓴᖅ ᐃᓚᓕᐅᔾᔨᓯᒪᒋᐊᖃᖅᑐᖅ ᑕᓪᓕᒪᓄᑦ - ᐊᕐᕌᒍᓄᑦ ᐊᐅᓚᑦᑎᔾᔪᑎᒃᓴᓄᑦ ᐃᑲᔫᑎᒃᓴᓂᒃ, ᐊᑭᑐᔪᓂᒃ ᓂᐅᕕᕈᑎᒃᓴᑦ 
ᕿᒫᕕᖕᓄᑦ ᐊᒻᒪᓗ ᐃᒡᓗᒋᔭᐅᓂᐊᖅᑐᓄᑦ ᕿᓚᒥ, ᐊᒻᒪᓗ ᐊᓯᖑᖃᑦᑕᕆᓪᓗᓂ ᓄᓇᓕᖕᓂᑦ-ᐊᐅᓚᑕᐅᖕᒪᑦ ᓴᓇᓯᒪᓂᖓ. 
ᐃᑲᔪᕆᐊᖃᖅᑐᖅ ᐊᔾᔨᒋᔭᐅᓐᖏᑦᑐᓂᒃ ᐃᒡᓗᑦ ᓴᓇᓯᒪᒋᐊᖃᕐᓂᖏᑦ, ᓲᕐᓗ ᐃᑲᔪᖅᑎᐅᓪᓗᑎᒃ ᐃᒡᓗᓕᕆᔪᓂ ᐃᓚᓕᐅᑎᓯᒪᓗᒋᑦ 
ᐱᔨᑦᑎᕋᐅᑎᑦ, ᐊᒻᒪᓗ ᐱᓯᒪᓂᖃᑦᑎᐊᕋᓗᐊᕐᒪᖔᑕ ᒐᕙᒪᑐᖃᒃᑯᑦ ᐱᓕᕆᑎᑦᑎᔾᔪᑎᖏᑦ ᑕᒪᑐᒧᖓ ᐊᑐᖅᑕᖏᓐᓄᑦ ᐅᑭᐅᖅᑕᖅᑐᒥ 
ᐃᒡᓗᓕᐅᖅᑐᑦ ᐊᑭᑐᔫᖕᒪᑕ ᐊᒻᒪᓗ ᓇᑉᐸᖅᓯᓇᓱᒃᖢᓂ ᒪᓕᒋᐊᖃᖅᑐᑦ. 

	• ᐊᖏᒡᓕᒋᐊᕐᓗᒋᑦ ᑐᐊᕕᕐᓇᖅᑐᒦᑦᑐᓄᑦ ᐃᒡᓗᒋᔭᐅᔪᓐᓇᖅᑐᑦ ᐊᒻᒪᓗ ᕿᒫᕕᑦ ᐃᓄᖕᓄᑦ ᐊᕐᓇᓄᑦ ᐊᒻᒪᓗ ᐃᓚᖏᓐᓄᑦ. ᒐᕙᒪᑐᖃᒃᑯᑦ 
ᐊᒻᒪᓗ ᑎᐊᓕᑐᐊᓕ ᒐᕙᒪᒃᑯᑦ ᑐᐊᕕᕐᓇᖅᑑᕗᖅ ᐅᓄᖅᓯᒋᐊᖅᑎᓪᓗᒋᑦ ᐊᑐᐃᓐᓇᐅᔪᑦ ᑐᐊᕕᕐᓇᖅᑐᒦᑦᑐᓄᑦ ᐃᒡᓗᒋᔭᐅᔪᓐᓇᖅᑐᑦ 
ᐊᒻᒪᓗ ᕿᒫᕕᑦ ᓴᓇᓯᒪᓗᑎᒃ ᐊᑦᑕᕐᓇᖅᑐᒦᓐᓂᐊᓐᖏᒻᒪᑕ ᐊᒻᒪᓗ ᐱᐅᓯᖏᓐᓄᑦ ᐊᑑᑎᖃᕐᓗᑎᒃ ᑭᓐᖒᒪᒋᔭᖏᓐᓄᑦ ᐃᓄᐃᑦ ᐊᕐᓇᐃᑦ, 
ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᐊᒻᒪᓗ ᐃᓚᖏᑦ. ᓂᐅᕕᕐᓗᑎᒃ ᖃᑭᔾᔪᑎᒃᓴᓕᐅᕐᓗᑎᒃ ᐋᕿᒃᓯᓂᐊᖅᑐᓂᒃ ᑕᒪᐃᓐᓂᒃ ᐃᒡᓗᑭᒃᓴᕐᓂᖅ 
ᓇᑉᐸᖅᑎᑕᐅᓂᖏᑦ ᐊᒻᒪᓗ ᐊᐅᓚᑦᑎᔾᔪᑎᑦ ᑮᓇᐅᔭᒃᓴᑦ ᐊᑐᖅᑕᐅᒋᐊᓕᑦ ᑲᔪᓯᑏᓐᓇᕐᓂᐊᕐᓗᒋᑦ ᐱᔨᑦᑎᕋᐅᑎᑦ ᐊᑯᓕᐅᔪᒃᑯᑦ, 
ᒪᓕᑦᑎᐊᕐᓗᑎᒃ ᑲᓇᑕᒥ ᐱᓕᕆᐊᒃᓴᓄᑦ ᐸᕐᓇᐅᑎ ᓄᖃᖅᑎᑕᐅᖁᓪᓗᒍ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐋᓐᓂᖅᓯᖅᑕᐅᖃᑦᑕᕐᓂᖅ.13 

	• ᐊᑐᓕᖅᑕᐅᑎᑦᑎᓂᖅ ᐊᔾᔨᒋᔭᐅᓐᖏᑦᑐᑦ-ᐱᓯᒪᔪᑦ, ᐃᓄᖕᓂᑦ-ᐊᐅᓚᑕᐅᔪᑦ ᐃᒡᓗᖃᕐᑎᑦᑎᓂᖅ. ᐅᓇ ᑲᓇᑕᐅᑉ ᒐᕙᒪᒃᑯᖏ ᐊᓯᐊᓂᒃ 
ᐱᓕᕆᔭᕆᐊᓕᑦ ᑕᒪᒃᑭᖅᓯᒪᑎᑦᑎᓂᖅ ᐊᔾᔨᒌᑦᑎᐊᖅᑎᑦᑎᓂᖅ ᓄᓇᖅᑲᖅᑳᖅᓯᒪᔪᓂᒃ ᐃᒡᓗᒃᓴᖃᕐᑎᑦᑎᓂᕐᒧᑦ ᑕᒪᐃᓐᓂ ᐃᓄᐃᑦ ᓄᓇᖓᓂ 
ᐊᒻᒪᓗ ᓄᓇᓕᖅᐸᐅᔭᕐᓂ. ᐊᑐᐊᒐᐃᑦ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᑦ ᓴᓇᓯᒪᓂᖏᑦ, ᐊᑐᓕᖅᑎᑕᐅᔪᑦ, ᐊᒻᒪᓗ ᖃᐅᔨᓴᕈᓯᑦ ᐊᐅᓚᑕᐅᒋᐊᓕᑦ 
ᐃᓄᖕᓂᑦ - ᐃᓚᒋᔭᐅᓗᑎᒃ ᐃᓄᐃᑦ ᐊᕐᓇᐃᑦ ᐊᐅᓚᑦᓯᔨᖏᑦ - ᑖᒃᑯᐊᓗ ᒐᕙᒪᑐᖃᒃᑯᑦ ᑮᓇᐅᔭᒃᓴᖏᑦ ᐋᕿᒃᓯᒪᓂᖓ ᐃᑲᔪᕐᓗᓂ 
ᓄᓇᓕᖕᓂ ᑐᓂᓯᓯᒪᔪᓐᓇᖅᑎᑦᑎᓗᓂ, ᐊᐅᓚᑦᓯᔨᓂᒃ ᐱᓕᕆᔪᓐᓇᖅᑎᑦᑎᕕᖃᕐᓗᑎᒃ, ᐊᒻᒪᓗ ᐊᑯᓂᐅᔪᒃᑯᑦ ᑲᔪᓯᓂᐊᕐᒪᑕ.

	• ᒪᓕᑦᑎᐊᕐᓗᓂ ᒐᕙᒪᑐᖃᒃᑯᑦ ᐃᒡᓗᒃᓴᓄᑦ ᖃᑭᔾᔪᑎᒃᓴᓕᐅᕈᑎᑦ ᐃᓄᖕᓂᒃ ᓈᓴᖅᓯᒪᔪᓂᒃ ᐊᑐᖅᓯᓗᑎᒃ ᐊᒻᒪᓗ ᖃᐅᔨᓴᑦᑎᐊᕐᓗᑎᒃ. 
ᒐᕙᒪᑐᖃᒃᑯᑦ ᐃᒡᓗᒃᓴᓄᑦ ᐊᑐᐊᒐᖏᑦ ᐊᒻᒪᓗ ᓂᐅᕕᖃᑦᑕᕐᓂᖅ ᖃᑭᔾᔪᑎᒃᓴᓕᐅᕐᓂᖅ ᐃᓱᒪᓕᐊᕆᔭᕆᐊᖃᖅᑕᖏᑦ ᐊᑐᖅᓯᑦᑎᐊᕐᓗᑎᒃ 
ᐃᓄᖕᓂᑦ-ᐊᐅᓚᑕᐅᔪᓂᑦ ᖃᐅᔨᓴᖅᑕᐅᓯᒪᔪᓂᒃ, ᐃᓚᒋᔭᐅᓗᑎᒃ ᓇᓂᔭᐅᓯᒪᔪᑦ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᑲᓇᑕᒥ 
ᐃᒡᓗᒃᓴᓕᕆᓂᖅ ᐊᒻᒪᓗ ᕿᒫᕕᖕᓂᒃ ᖃᐅᔨᓴᕐᓂᖅ ᐊᒻᒪᓗ ᐱᓇᓱᐊᖃᑎᒃᓴᓂᒃ ᐃᖏᕐᕋᓯᑎᑦᑎᓯᒪᓂᖅ. ᖃᐅᔨᓴᕈᑎᑖᓂᒃ ᓄᐊᑦᑎᓯᒪᓂᖅ, 
ᐊᑐᐊᒐᕐᓂᒃ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᓂᒃ ᓴᓇᖃᑦᑕᕐᓂᖅ, ᐊᒻᒪᓗ ᖃᐅᔨᓴᕈᓯᑦ ᒪᓕᑦᑎᐊᕆᐊᖃᖅᑐᑦ ᑖᒃᑯᓂᖓ ᑲᓇᑕᒥ ᐃᓄᖕᓄᑦ 
ᐋᕿᒃᓯᒪᔾᔪᑎᒃᓴᑦ ᖃᐅᔨᓴᕈᑎᓄᑦ14 ᐊᒻᒪᓗ ᐃᒃᐱᒋᑦᑎᐊᕐᓗᒋᑦ ᐃᓄᖕᓂᑦ ᖃᐅᔨᓴᕈᑎᑖᖑᓯᒪᔪᑦ ᐱᖁᑎᒋᔭᐅᔪᑦ ᑐᓐᖓᔾᔪᑎᒋᓪᓗᒋᑦ, 
ᑕᐃᒪᓗ ᒐᕙᒪᑐᖃᒃᑯᑦ ᐱᓕᕆᓂᐊᕐᒪᑕ ᑐᓐᖓᔪᓂᒃ ᓄᓇᓕᖕᓂᑦ-ᓇᓗᓇᐃᖅᑕᐅᓯᒪᔪᓂᒃ ᑭᓐᖒᒪᓇᖅᑐᓂᒃ, ᐱᓯᒪᓂᖃᓐᖏᖔᕐᓗᒋᑦ 
ᓯᓚᑖᓂᑦ ᓴᕿᑕᐅᓯᒪᔪᑦ ᓯᕗᓪᓕᐅᑎᖁᔭᐅᔪᑦ.

13	 Women and Gender Equality Canada. (2022). National action plan to end gender-based violence. Government of Canada. https://www.
canada.ca/en/women-gender-equality/gender-based-violence/intergovernmental-collaboration/national-action-plan-end-gender-based-
violence.html

14	 Inuit Tapiriit Kanatami. (2018). National Inuit Strategy on Research. Inuit Tapiriit Kanatami. https://www.itk.ca/wp-content/
uploads/2018/04/ITK_NISR-Report_English_low_res.pdf

ᐱᕚᓪᓕᖅᑎᑦᑎᓂᖅ ᒐᕙᒪᑐᖃᒃᑯᑦ ᐱᓕᕆᐊᒃᓴᖏᓐᓂᒃ ᐃᓄᖕᓂᑦ-ᐊᐅᓚᑕᐅᔪᓂᒃ 
ᐃᒡᓗᖃᕐᑎᑦᑎᓂᕐᒧᑦ ᐊᒻᒪᓗ ᕿᒫᕕᒃᓴᓂᒃ ᐋᕿᒍᑎᓂᐊᖅᑐᑦ ᐃᓄᖕᓄᑦ ᐊᕐᓇᓄᑦ, 
ᓂᕕᐊᖅᓵᓄᑦ, ᐊᒻᒪᓗ ᓯᐱᓯᒪᔪᓄᑦ ᐃᓄᖕᓄᑦ, ᐊᒻᒪᓗ ᐃᓚᖏᓐᓄᑦ

	• ᐊᑐᖅᓯᓗᑎᒃ ᒫᓐᓇᐅᔪᖅ ᐊᑐᕆᐊᖃᖅᑕᒥᖕᓂᒃ ᑖᒃᑯᑎᒍᑦ ᓵᑕᒃᓴᐅᓂᖅ, ᐊᑯᓂᐅᔪᒃᑯᑦ ᖃᑭᔾᔪᑎᒃᓴᓕᐅᕐᓂᖅ. ᑲᓇᑕᐅᑉ ᒐᕙᒪᒃᑯᖏᑦ 
ᓴᕿᑦᑎᒋᐊᖃᖅᑐᑦ ᑐᑭᓯᓇᑦᑎᐊᕐᓗᒋᑦ ᓵᑕᒃᓴᐅᓂᑎᒃ ᐱᓕᕆᔾᔪᓯᕐᓄᑦ ᒪᓕᖕᓂᐊᕐᓗᒋᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᐅᓂᒃᑳᓕᐊᕆᓪᓗᒋᑦ 
ᐱᕙᓪᓕᐊᓂᕆᔭᑎᒃ ᐃᒡᓗᒃᓴᑦ - ᒥᒃᓵᓂᒃ ᐊᖏᖅᓯᒪᔭᑎᒃ ᐊᑖᒍᑦ ᐅᑯᐊ ᑲᓇᑕᒥ ᐃᒡᓗᒃᓴᖃᕐᑎᑦᑎᓂᕐᒧᑦ ᐋᕿᒃᓯᒪᔾᔪᑎᒃᓴᖅ,15 ᐃᓄᐃᓪᓗ 
ᑲᓇᑕᒥ ᒐᕙᒪᖓᓪᓗ ᐱᓕᕆᖃᑎᒌᓐᓂᖏᓐᓄᑦ ᑲᑎᒪᔨᕋᓛᖅ,16  ᐊᒻᒪᓗ ᐅᑯᐊ ᑲᓇᑕᒥ ᐱᓕᕆᐊᒃᓴᓄᑦ ᐸᕐᓇᐅᑎ ᓄᖃᖅᑎᑕᐅᖁᓪᓗᒍ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐋᓐᓂᖅᓯᖅᑕᐅᖃᑦᑕᕐᓂᖅ.17  ᐊᑐᓕᖅᑎᑕᐅᔪᑦ ᐃᓱᓕᕕᖃᖅᖢᑎᒃ, ᑮᓇᐅᔭᒃᓴᖃᖅᑎᑦᑎᔪᑐᖃᑦ, 
ᐊᒻᒪᓗ ᐋᕿᒍᑎᖃᑦᑕᖅᑐᑦ ᑐᕌᖅᓴᓄᑦ ᓴᕿᑎᑕᐅᒋᐊᓂᓕᑦ ᑕᒪᒃᑯᐊ ᐱᓇᓱᐊᖃᑎᒋᓗᒋᑦ ᐃᓄᐃᑦ ᐊᕐᓇᐃᑦ ᐊᐅᓚᑦᓯᔨᖏᑦ. ᐱᓯᒪᐃᓐᓇᕐᓗᒋᑦ 

